
TO‘QIMACHILIK 
MAHSULOTLARI ISHLAB 
CHIQARISH VA EKSPORT 

QILISHNING HOLATI HAMDA 
RIVOJLANISH ISTIQBOLLARI 

(NAMANGAN VILOYATI 
MISOLIDA)

Jo‘raboyeva Shohida Kamoliddin qizi  
Namangan muhandislik-texnologiya instituti, doktorant

Annotatsiya: Maqolada sanoatning iqtisodiyotdagi o‘rni, Namangan viloyatida sanoat korxonalari sonining o‘zgarish  
dinamikasi, sanoat, xususan, to‘qimachilik sanoati mahsulotlari ishlab chiqarish holati, uning YAHM va sanoatdagi ulushi, 
sanoat mahsulotlarini eksport qilishning holati tahlil qilingan, viloyatning sanoat mahsulotlari ishlab chiqarish va eksport 
salohiyatini oshirish bo‘yicha taklif va tavsiyalar berilgan.

Kalit soʻzlar: sanoat, ishlab chiqarish sanoati, to‘qimachilik sanoati, yalpi hududiy mahsulot, eksport, texnologiya.

Abstract: The article analyzes the significance of the industrial sector within the regional economy, focusing on the 
dynamics of industrial enterprise growth in the Namangan region. It provides an analysis of the current state of industrial 
production, with particular emphasis on the textile industry, and evaluates its contribution to the Gross Regional Product 
(GRP) and the overall industrial output. Additionally, the article assesses the export performance of industrial products and 
offers recommendations aimed at enhancing both production capacity and export potential within the region's industrial 
sector.

Key words: industry, manufacturing industry, textile industry, gross regional product, export, technology.

Аннотация: В статье анализируется роль промышленности в экономике, динамика изменения количества про-
мышленных предприятий в Наманганской области, состояние производства промышленной, в частности тек-
стильной продукции, ее доля в валовой региональный продукт ВВП и промышленности, состояние экспорта 
промышленной продукции, даны предложения и рекомендации по увеличение производственного и экспортного 
потенциала промышленной продукции региона.

Ключевые слова: промышленность, обрабатывающая промышленность, текстильная промышленность, валовой 
региональный продукт, экспорт, технология.

K I R I S H
O‘zbekiston bugungi kunda Markaziy Osiyodagi eng jadal rivojlanayotgan, mustaqil davlatlardan biri  

hisoblanadi. Noyob tabiiy-iqlim sharoiti, boy mineral resurslar, rivojlangan qishloq xo‘jaligi va kuchli mehnat 
salohiyati O‘zbekiston Respublikasida nafaqat qishloq xo‘jaligi, balki qudratli sanoatni ham ustuvor rivojlantirish 
bilan ko‘p tarmoqli milliy iqtisodiyotni yaratish uchun asos bo‘lib xizmat qildi [3].

Ma’lumki, sanoat milliy iqtisodiyotning asosiy tarmoqlaridan biri bo‘lib, xomashyo, material, yoqilg‘i, 
energiya va boshqa mahsulotlar ishlab chiqaruvchi yoki aholiga xizmat ko‘rsatuvchi subyektlar majmui hisobla-
nadi. Shuningdek, milliy iqtisodiyotning jamiyat ishlab chiqaruvchi kuchlari taraqqiyot darajasiga hal qiluvchi 
ta’sir ko‘rsatadigan yetakchi tarmoqdir. 

O‘zbekiston Respublikasi 1991-yilda o‘z mustaqilligini qo‘lga kiritgach boshqa sohalar qatorida sanoatda 
ham tub ijobiy siljishlar amalga oshirildi. Xususan, ko‘pgina tarmoqlardagi sanoat korxonalari davlat tasarru-
fidan chiqarildi, xususiylashtirildi, davlat aksiyadorlik, korporativ, jamoa, xususiy va boshqa tashkiliy huquqiy 
mulk shakllariga aylantirildi [1]. 

Natijada sanoat tarmoqlari tizimida ham tadbirkorlik, kichik biznes kabi tushunchalar kirib keldi. O‘zbekiston 
2015–2023-yillarda sanoat mahsulotlari ishlab chiqarish 6,7 barobarga ortib 655,8 trln. so‘mga yetdi. Mutlaqo 
yangi, yuqori texnologiyalarga asoslangan sanoat tarmoqlari, xususan, neft, kimyo, avtomobilsozlik, qishloq 
xo‘jaligi, temiryo‘l mashinasozligi, to‘qimachilik sanoati, zamonaviy qurilish materiallari sanoati sohasi izchil 
rivojlanmoqda. Tabiiyki, bu hozirgi kunning eng dolzarb masalalaridandir.

M A V Z U G A  O I D  A D A B I Y O T L A R  S H A R H I
Mintaqalar sanoatini rivojlantirishning ilmiy-uslubiy va amaliy jihatlari bir qator olimlar tamonidan tadqiq 

etilgan. Xususan, sanoatni diversifikatsiyalash asosida rivojlantirish  masalalari Askerov R.E. [1], Axmedov 
I.A. [2], Vasilyeva R.I., Mariyev O.S., Voytenkov V.A., Urazbayeva A.R.  [3], Djalilov D.A., Zokirova N.Sh. [4], 
Xotamov I.S. [5] lar tomonidan, eksporbop mahsulotlarni ishlab chiqarish masalalari Kambarova Sh.M. [6] 
tomonidan, sanoat mahsulotlari eksportini oshirishning transport-logistika masalalari Matkarimov K.J. [7, 8]  va 
boshqa tadqiqotchilar tamonidan o‘rganilgan.

T A D Q I Q O T  M E T O D O L O G I YA S I
Tadqiqot maqsadiga erishish uchun Namangan viloyatida 2017–2023-yillarda sanoat dinamikasi, sanoat 

hajmi, Namangan viloyati iqtisodiyotida sanoatning o‘rni to‘g‘risidagi statistik ma’lumotlarni har tomonlama 
tizimli tahlil qilish amalga oshirildi. Namangan viloyati iqtisodiyotida sanoatning o‘rnini aniqlash uchun taqqos-
lash, guruhlash va tizimli tahlil usullaridan foydalanildi.

T A H L I L  V A  N A T I J A L A R
Namangan viloyatida keyingi yillarda yangi sanoat korxonalarini tashkil etish sezilarli darajada ortdi.  

2015-yilda 362 ta yangi sanoat korxonasi tashkil etilgan bo‘lsa, 2023-yilda 1495 ta yangi korxona ochildi. Yangi 
korxonalar tashkil etilishi bilan birga tugatilayotgan korxonalar ham mavjud. Keyingi yillarda yangi ochilayotgan 
korxonalarning o‘sish sur’ati tugatilayotgan korxonalarning soniga nisbatan yuqori o‘sishga ega. 2015-yilda 
yaratilgan va tugatilgan korxonalar o‘rtasidagi farq 220 tani tashkil etgan bo‘lsa, bu ko‘rsatkich 2023-yilda 
993 tani tashkil etdi. Natijada 2015–2023-yillarda sanoat korxonalari soni 2,8 barobarga ortib 8249 taga yetdi  
(1-rasm).

1-rasm. Namangan viloyatida sanoat korxonalari sonining o‘zgarish dinamikasi.

Namangan viloyatida sanoatning YaHMdagi ulushi oraliq yillarda kamaygan bo‘lsada (2010–2014-yillar), 
umuman olganda, o‘sish kuzatilgan. 2014–2016-yillarda YaHMda sanoatning hissasi deyarli o‘zgarmas holda 
qolgan bo‘lsa ham 2017-yildan boshlab YAHMda sanoatning hissasi yildan yilga oshib bormoqda. 2017-yilda 
bu ko‘rsatkich 30,1%ni tashkil qilgan bo‘lsa, 2021-yildan boshlab 40%dan oshishiga erishildi va 2023-yilda  
46,5 % ga yetdi (1-jadval). 

Viloyatning yalpi hududiy mahsuloti (YaHM) 2017-yilda 15311,1 mlrd. so‘mni tashkil etgan bo‘lsa, bu 
ko‘rsatkich 2023-yilda 47112,6 mlrd. so‘mni tashkil etdi, ya’ni bu yillarda o‘sish 3,1 barobarni tashkil etdi. 

Bu yillarda sanoat mahsuloti ishlab chiqarish ham 4615,5 mlrd. so‘mdan 21906,8 mlrd. so‘mgacha ortdi, 
2017–2023-yillarda o‘sish 4,7 barobarni tashkil etdi. Yillik o‘rtacha o‘sish o‘rtacha 13-14 % ni tashkil etdi. Eng 
yuqori o‘sish sur’ati 2021-yilda qayd etildi, ya’ni o‘sish sur’ati 118,2 %ni tashkil qildi.

1-jadval. Namangan viloyatining YaHMda to‘qimachilik sanoatning ulushi.

Ko‘rsat-kichlar O‘lchov birligi
Yillar

2017 2018 2019 2020 2021 2022 2023

Yalpi hududiy 
mahsulot

mlrd. so‘m 15311,1 18809,6 23764,0 27863,0 34194,1 40565,1 47112,6

o‘sish sur’ati, 
% 103,4 104,0 107,4 105,1 109,7 106,6 105,4

Sanoat mahsuloti 
(SM)

mlrd. so‘m 4615,5 6586,6 8818,1 11011,9 14695,1 18120,5 21906,8

YHM dagi 
ulushi, % 30,1 35,0 37,1 39,5 43,0 44,7 46,5

Ishlab 
chiqaradigan 
sanoat (IChS)

mlrd. so‘m 4353,8 6204,3 7996,8 9265,7 12299,5 14915,3 18062,1

SM dagi 
ulushi, % 94,3 94,2 90,7 84,1 83,7 82,3 82,4

YHM dagi 
ulushi, % 28,4 33,0 33,7 33,3 36,0 36,8 38,3

To‘qimachilik 
mahsulotlari 
ishlab chiqarish

mlrd. so‘m 1232,1 2132,0 2465,4 2495,3 4031,0 5324,4 5446,4

IChS dagi 
ulushi, % 28,3 34,4 30,8 26,9 32,8 35,7 30,2

SM dagi 
ulushi, % 26,7 32,4 28,0 22,7 27,4 29,4 24,9

YHM dagi 
ulushi, % 8,0 11,3 10,4 9,0 11,8 13,1 11,6

Aholi jon 
boshiga ishlab 
chiqarilgan 
sanoat 
mahsulotlari, 
ming so‘m

Viloyat 
bo‘yicha 1724,8 2416,0 3169,8 3878,7 5068,6 6112,9 6869,3

Respublika 
bo‘yicha 
o‘rtacha 
ko‘rsatkich

4594,7 7141,0 9604,9 10771,8 13061,9 15520,2 18011,0

Biroq o‘sish sur’atlarining yuqoriligi sanoat mahsulotlari ishlab chiqarish bo‘yicha viloyatning respublika 
bo‘yicha ishlab chiqarilayotgan sanoat mahsulotlaridagi ulushi yuqori bo‘lishini ta’minlay olmayapti. Bu ko‘rsat-
kich bo‘yicha viloyatning ulushi 2021-yilda 3,2% ni, 2022-yilda 3,3 %, 2023-yilda esa 3,1 % ni tashkil etgan. 
Bu ko‘rsatkich ayni paytda sanoat ishlab chiqarish bo‘yicha yetakchi bo‘lgan hududlarda nisbatan yuqoridir. 
Ma salan, 2022-yilda bu ko‘rsatkich Toshkent shahrida – 19,7 % ni, Toshkent viloyatida – 17,0% ni, Navoiy 
viloyatida 15,3 % ni va Andijon viloyatida – 9,8 % ni tashkil etadi.

Aholi jon boshiga ishlab chiqarilgan sanoat mahsulotlari 1724,8 ming so‘mdan (2017-y.) 6869,3 ming 
(2023-y.) so‘mga yetkazildi. 2017–2023-yillarda sanoat mahsulotlari ishlab chiqarish aholi jon boshiga qariyib  
4 barobarga ortdi (1-jadval).

Respublika bo‘yicha aholi jon boshiga ishlab chiqarilgan sanoat mahsulotlari 4594,7 ming so‘mdan  
(2017-y.) 18011,0 ming so‘mga (2023-y.) ortganligini e’tiborga olsak, viloyat ko‘rsatkichi bu yillarda 2,66 baro-
bardan 2,62 barobargacha yaxshilangan. Biroq hamon sezilarli darajada ortda qolmoqda. Bu ko‘rsatkich 
bo‘yicha Navoiy viloyati (95361,7 ming so‘m), Toshkent shahri (41228,9 ming so‘m), Toshkent viloyati (34990,5 
ming so‘m) va Andijon viloyati  (21908,0 ming so‘m) yetakchilik qilmoqda. 

Viloyatda sanoat mahsulotlari ishlab chiqarish bo‘yicha Namangan shahri yetakchilik qilmoqda. Namangan 
shahri ulushi 37,3 % ni tashkil etadi. Tumanlar ichida To‘raqo‘rg‘on (20,5%) va Chust (9,0 %) yetakchi tumanlar 
bo‘lsa, Chortoq (2,4%), Yangiqo‘rg‘on (1,5%) va Norin (1,4%) tumanlarida viloyat sanoat mahsulotlarining eng 
kam qismi ishlab chiqarilmoqda. 

2017–2023-yillar davomida viloyatda sanoat mahsulotlari ishlab chiqarish 4,5 barobarga ortgan bo‘lsa, 
To‘raqo‘rg‘on tumanida 10,4 barobar, Chust tumanida 10,0 barobar, Mingbuloq tumanida 9,6 barobar o‘sishga 
erishilgan. 

Viloyat sanoat ishlab chiqarishida to‘qimachilik mahsulotlari (31,6 %), oziq-ovqat mahsulotlari (16,9 %), 
kiyim (16,4 %), nometall material mahsulotlari (6,7 %) yetakchilik qilmoqda (2-jadval).

Viloyatda to‘qimachilik mahsulotlari ishlab chiqarish 2017-yilda 1232,1 mlrd so‘mni tashkil etgan bo‘lib, 
keyingi yillarda oshib borishi hisobiga 2023-yilda 5446,4 mlrd so‘mga yetdi, ya’ni bu yillarda o‘sish 4,4 barobarni 
tashkil etdi. To‘qimachilik mahsulotlari ishlab chiqarish viloyat iqtisodiyotining muhim sohasi bo‘lib, 2023-yilda 
ishlab chiqaradigan sanoatining 30,2 % ini, sanoat mahsulotlarining 24,9 % ini, YaHM ning 11,6 % ini tashkil 
etmoqda.

Viloyatda to‘qimachilik mahsulotlarining 64,6 % i yirik korxonalar tomonidan, 34,8 %i mikrofirmalar va 
kichik korxonalar tomonidan, 0,6 % i yakka tartibdagi mehnat faoliyati va uy xo‘jaligi tomonidan ishlab chiqa-
rilmoqda. Keyingi yillarda mikrofirmalar va kichik korxonalarning ulushi ortib borayotganligi kuzatilmoqda.

2-jadval. Namangan viloyati ishlab chiqarish sanoatining tarkibi (% da).

Ko‘rsatkichlar
Yillar

2015 2016 2017 2018 2019 2020 2021 2022 2023
Ishlab chiqaradigan sanoat 100 100 100 100 100 100 100 100 100
To`qimachilik mahsulotlari 
ishlab chiqarish 21,9 22,0 28,3 34,4 30,8 26,9 32,8 35,7 30,2

Oziq- ovqat mahsulotlari 
ishlab chiqarish 28,5 28,8 26,8 20,5 22,3 23,9 20,0 19,5 16,9

Kiyim ishlab chiqarish 11,7 13,9 13,3 13,2 13,8 15,8 11,6 11,3 16,4
Boshqa nometall mineral 
mahsulotlar ishlab chiqarish 4,6 4,4 4,1 4,3 4,6 5,5 7,3 4,7 6,7

Mashina va uskunalardan 
tashqari tayyor metall 
buyumlar ishlab chiqarish

2,0 1,8 3,9 3,6 2,7 3,8 4,2 4,7 4,9

Kimyo mahsulotlari ishlab 
chiqarish 1,6 3,4 1,6 1,2 1,0 2,1 1,8 4,4 4,1

Ichimliklar ishlab chiqarish 9,4 4,8 4,4 3,9 4,6 5,4 4,6 3,6 4,2
Elektr uskunalar ishlab 
chiqarish 2,8 1,8 2,3 3,5 3,5 3,5 2,5 3,5 3,9

Boshqa tayyor buyumlar 
ishlab chiqarish 12 10,9 8,2 8,5 9,2 7,2 7,8 6,1 12,7

Viloyatda sanoat mahsulotlari ishlab chiqarishga zamonaviy texnologiyalarni joriy etishga, maxsus sanoat 
zonalarini tashkil etishga jiddiy e’tibor berilayotgan bo‘lsada, ishlab chiqarish jarayonida, asosan, quyi texnologi-
yalardan foydalanilmoqda. Quyi texnologiyalardan foydalanish ulushi hamon 70 % dan yuqoriligicha qolmoqda. 
Yuqori va o‘rta-yuqori texnologiyalarning ulushi esa 10 % atrofida saqlanib qolmoqda (3-jadval).  Respublika 
bo‘yicha esa bu ko‘rsatkich mos ravishda 35 % va 25 % ni tashkil etmoqda. Bu esa yuqori sifatli mahsulotlar 
ishlab chiqarish sur’atini oshirishga to‘sqinlik qilmoqda.

3-jadval. Namangan viloyatida sanoat mahsulotlari ishlab chiqarishda foydalanilayotgan texnologiyalarning ulushi.

Yillar Yuqori texnologiyali O‘rta-yuqori 
texnologiyali

O‘rta-quyi 
texnologiyali Quyi texnologiyali

2019 3,5 6,0 10,7 79,9

2020 2,6 6,9 12,4 78,1

2021 1,5 6,2 13,2 79,1

2022 1,1 9,0 12,8 77,1

2023 1,5 8,4 15,8 74,3

So‘nggi yillarda yengil sanoatda yuqori qo‘shilgan qiymatdagi mahsulotlar ishlab chiqarish rivojlanib bor-
moqda. Yengil sanoat iqtisodiy jihatdan Namangan viloyati uchun muhim soha bo‘lgani holda aholi bandligining 
yuqori darajasini, shuningdek, sanoat salohiyatiga hamda davlatimizning xalqaro nufuziga hissa qo‘shilishini 
taʼminlaydi.

To‘qimachilik mahsulotlarining eksporti hajmlarining oshishi bevosita paxta xomashyosini o‘rniga tayyor 
mahsulot ishlab chiqarish va qo‘shimcha qiymat yaratish maqsadida amalga oshirilgan islohotlar natijasi sifa-
tida qarash mumkin.

Viloyat eksporti 2022-yilda 584,4 mln AQSH dollarini, 2023-yilda 558,4 mln AQSH dollarini tashkil etgan 
bo‘lsa, to‘qimachilik mahsulotlari eksporti mos ravishda 336,4 va 308,7 mln AQSH dollarni tashkil etdi.  
2023-yilda to‘qimachilik mahsulotlari eksporti amalga oshirilib, umumiy eksportning 55,3 foizini tashkil etdi.

Eksport tarkibida tovarlar ulushi 98,4 % ni tashkil etib, ular sanoat tovarlari (49,6 %), turli xil tayyor buyumlar 
(24,4 %), oziq-ovqat mahsulotlari va tirik hayvonlar (15,5 %) hissasiga toʻgʻri kelmoqda.

2023-yilda MDH mamlakatlariga 441,0 mln AQSH dollari qiymatidagi tovar va xizmatlar eksport qilinib, jami 
eksportning 79,0 % ini tashkil etdi.

Eksport qilingan to‘qimachilik mahsulotlari tarkibida tayyor to‘qimachilik mahsulotlari (35,3%), tayyor 
trikotaj kiyimlar (30,3%) asosiy ulushni egallagan. 2023-yilda 351 turdagi to‘qimachilik mahsulotlari dunyoning 
42 ta davlatiga eksport qilindi.

Viloyatning to‘qimachilik sanoatini diversifikatsiya qilish va tayyor mahsulotlar eksportini rag‘batlantirish 
borasidagi amaliy ishlar natijasida mamlakatimizning ushbu sohadagi salohiyati va hamkor davlatlardagi 
to‘qimachilik bozoridagi ulushi oshib bormoqda.

Toʻqimachilik mahsulotlarining eng katta ulushi Rossiya (76,3 % – 235,6 mln. AQSH dollari), Qozog‘ְiston 
(6,2 % – 19,2 mln. AQSH dollari) va Qirg‘iziston (5,2% - 16,1 mln. AQSH dollari ) davlatlari hissasiga toʻgʻri keldi.

So‘nggi yillarda viloyatda sanoat salohiyatini mustahkamlash va hududlarni kompleks rivojlantirish, shahar 
va tumanlarda yangi ishlab chiqarishlarni tashkil etish hisobiga aholini ish bilan band qilishni kengaytirishga 
qaratilgan kompleks chora-tadbirlar qabul qilinishi sanoat tarmog‘ini keyingi yillarda ham yuqori sur’atlarda 
o‘sishiga zamin yaratmoqda. 

Viloyat sanoatini hududlar va tarmoqlar bo‘yicha mutanosib rivojlantirishga qaratilgan O‘zbekiston  
Respublikasi Vazirlar Mahkamasining 2022-yil 25-apreldagi “2022–2026-yillarda Namangan viloyati hududla-
rini kompleks ijtimoiy-iqtisodiy rivojlantirish va aholi turmush darajasini yanada yaxshilashga doir qo‘shimcha 
chora-tadbirlar to‘g‘risida”gi 211-son Qarorining qabul qilinishi hamda sanoat korxonalarini har tomonlama 
qo‘llab-quvvatlash hisobiga 2026-yilga borib 27,3 trln. so‘mlik sanoat mahsulotlari va 9,4 trln. so‘mlik xalq 
iste’mol mollari ishlab chiqarilib, bu ko‘rsatkich 2021-yilga nisbatan mos holatda 1,9 va 1,4 martaga ortadi [2]. 

Viloyatda sanoat mahsulotlari ishlab chiqarish hajmining respublika umumiy sanoat hajmidagi ulushini  
2026-yilga borib bu ko‘rsatkich 6,0 foizga yetkaziladi. 2022–2026-yillar mobaynida to‘qimachilik mahsulotlari 
ishlab chiqarishni 132,5% ga oshirish rejalashtirilgan.

To‘qimachilik va tikuv-trikotaj sohasida 2022–2026-yillarda umumiy qiymati 4,8 trln.so‘mlik 235 ta loyihalar 
amalga oshirilishi natijasida 29220 ta yangi ish o‘rinlari yaratiladi. Yillik ichki va tashqi bozorlarda xaridorgir 
bo‘lgan 1,6 trln. so‘mlik mahsulotlar ishlab chiqarilib, byudjetga tushum 265,3 mlrd. so‘mni tashkil etadi.

Viloyatda ishlab chiqarilayotgan paxta tolasini qayta ishlash darajasini sezilarli darajada oshirish, tashqi 
bozorda raqobatbardosh to‘qimachilik mahsulotlari ishlab chiqarish va shu asosda yangi ish o‘rinlarini yarat-
ishga alohida e’tibor qaratiladi.

2026-yilga kelib, viloyatning 9 ta hududida 8 ta paxta-to‘qimachilik klasterlari tomonidan 107,4 ming tonna 
paxta tolasi, 92,6 ming tonna kalava ip, 243,7 mln.pagona metr gazlama, 267,7 mln.dona trikotaj mahsulotlari 
viloyatning 225,0 ming tonna yetishtirilgan paxtasi hamda 100,0 ming tonnaga yaqin boshqa viloyatlar paxta 
xomashyosi hisobidan quvvatlar yaratiladi.

Jumladan, Namangan shahrida “Iftixor kiyim sanoat” MCHJ (1,3 mln. dona tayyor tikuv mahsulotlari), 
“Jahon yuksalish tekstil” MCHJ (1,0 ming tonna momiq sochiq),  Norin tumanida “Norinteks” MCHJ (6,0 ming 
tonna ip kalava), Pop tumanida “Shofirkon ekvotirial teks” MCHJ (3,0 mln. dona tayyor tikuv mahsulotlari), 
To‘raqo‘rg‘on tumanida “OQTOSH TEKSTIL” MCHJ (3,2 ming tonna momiq sochiq), Namangan shahrida  
“Art soft xolding” MCHJ (22,5 ming dona momiq) tomonidan amalga oshirilayotgan loyihalar hisobiga ip kalavani 
qayta ishlash darajasi 88,0%ga ortadi, 100,3 ming tonna ip kalava (mavjud quvvatga nisbatan 1,2 barobarga 
o‘sish), 296,6 mln.kv.m. ip gazlama (1,8 barobar), 293,6  mln.dona tayyor tikuv mahsulotlari (1,3 barobar),  
27,7 ming tonna trikotaj mato (5,3 barobar) ishlab chiqarish quvvatlari yaratiladi hamda sohaning eksport salo-
hiyati 140,0 mln. dollarga qo‘shimcha ravishda oshadi.

X U L O S A  V A  T A K L I F L A R
Har bir mamlakat o‘zining iqtisodiy rivojlanish strategiyasini belgilagan holda islohotlarni amalga oshiradi. 

Shunday ekan, O‘zbekiston ham o‘z strategik rejalari asosida iqtisodiy rivojlanishni davom ettirayotganligi xalq 
manfaati va farovonligi uchun qo‘yilayotgan muhim qadamdir. Ushbu amalga oshirilayotgan keng ko‘lamli islo-
hotlar, ya’ni sanoat sohasidagi modernizatsiya jarayonlari mamlakat iqtisodiyotini mustahkamlashga qaratilganligi 
bilan ahamiyatlidir. Sanoat sohasining rivojlanishi nafaqat mamlakat iqtisodiyotini mustahkamlaydi, balki mam-

lakatda ish o‘rinlari yaratilishi hamda mahsulotlarning jahon bozorlariga chiqib borishini ham ta’minlaydi. Mazkur 
yangilanishlar, ya’ni yangi-yangi sanoat korxonalarining tashkil etilishi mamlakat kelajagini ham belgilab beradi.

Istiqbolda Namangan viloyatida to‘qimachilik sanoatini rivojlantirishni quyidagi ustuvor yo‘nalishlarda amalga 
oshirish maqsadga muvofiqdir:

– mavjud salohiyat, iqtisodiyot va aholi talablaridan kelib chiqqan holda hududiy sanoat o‘rnida mahalliy 
sanoatni shakllantirish;

– yuqori texnologiyalarga asoslangan kichik to‘qimachilik korxonalarini joylashtirish va rivojlantirishni 
qo‘llab-quvvatlash;

– kichik to‘qimachilik korxonalarini mahalla va qishloqlarda joylashtirish tizimini ishlab chiqish;
– to‘qimachilik korxonalarini joylashtirishda taklif etilgan omillar tizimi bilan bir qatorda kelajakda vujudga 

kelishi mumkin bo‘lgan xavf-xatarlarni e’tiborga olishni ta’minlash.
- ichki va tashqi bozorlarda katta talabga ega bo‘lgan to‘qimachilik sanoati tarmoqlarining yuqori talabgir 

mahsulot ishlab chiqarish bo‘yicha ishlab chiqarish quvvatlarini yanada modernizatsiya qilish, birinchi navbatda, 
to‘g‘ridan to‘g‘ri chet el investitsiyalari jalb qilishni kengaytirish yo‘li bilan;

- raqobatbardosh sanoat ishlab chiqarishlari sonini ularni modernizatsiya qilish, jumladan, samarasiz kor-
xonalarni qayta tashkil qilish va resurslar tejamkorligini rag‘batlantirish bo‘yicha chora-tadbirlar o‘tkazish yo‘li 
bilan oshirish; 

- mablag‘larni yangi texnologiyalarni rivojlantirish uchun jamlash, zarur muhandislik va ijtimoiy infratuzilma 
bilan ta’minlangan ixtisoslashtirilgan hududlarda (faoliyat yuritilmayotgan binolar va yengil yuklangan ishlab 
chiqarish) sanoat parklari va kichik sanoat zonalarini tashkil etish.

- to‘qimachilik sanoati tarmoqlariga ishlab chiqarishni tashkil etishning erkin zonalar, klasterlar, sanoat 
zonalari kabi zamonaviy shakllaridan foydalanib investitsiyalar jalb etishni rag‘batlantirish;

- viloyatda yuqori texnologiyali va innovatsion mahsulotlar ishlab chiqarishni ta’minlaydigan to‘qimachilik 
sanoatini rivojlantirish orqali sanoatning noan’anaviy sohalarini rivojlantirishga investitsiyalar o‘zlashtirishni 
faollashtirish maqsadga muvofiq.

